
 

4. POZIV ZA DOSTAVU PROJEKTNIH IDEJA 

PITANJA I ODGOVORI  

(odgovori na pitanja dostavljena do 02.07.2019. godine) 

1.  P Poštovani, zanima me može li OPG konkurirati na vašem projektu? 
 

O Poljoprivredno gazdinstvo koje je registrovano za obavljanje poljoprivredne proizvodnje 
najmanje 6 mjeseci moze aplicirati na javni poziv. 
 

2.  P U Vodiću za aplikante u poglavlju 4.2 Definicija i prihvatljivost partnera u projektu navedeni 
su kriterij za Broj prijava i dodijeljenih grantova po pozivu.  Iz naprijed navedenog nije 
jasno da li se ograničenja odnose isključivo na predavanje više aplikacija od iste pravne 
osobe (firme) ili se ograničenja također odnose na predavanje aplikacija od različita pravna 
lica čiji je osnivač isti (tj. dva odvojena pravna lica čiji je vlasnik isti)? Molim odgovor na 
navedeno pitanje.   
 

O Shodno Vodiču i poglavlje 4.2 instrukcije se odnose na broj aplikacija jednog pravnog 
subjekta, koje se primjenjuje bilo da je organizacija aplikant ili partner na određenom 
projektu. 
 

3.  P Na osnovu raspisanog javnog poziva za dostavu projektnih prijedloga za korištenje 
sredstava Challenge fonda obraćavamo vam se ovim upitom radi dobijanja potrebniih 
informacija.  
Naime, pošto nam je potrebno da dovršimo proces sertifikacije novih proizvoda, u procesu 
proizvodnje, zanima nas da li postoji mogućnost da se kvalifikujemo za aplikante za ovaj 
bespovratni grant.  
Proces sertifikacije se odnosi na sertifikovanje prema EN 3834 i PED 2018/68/EC 
zatim  dobijanje CE znaka za nove proizvode, a posebno za radijatore prema EN 1442 i 
nove vrste proizvoda kao što su  kamini i kotlovi na pelet koji su ekološki opravdani. 
Samim završetkom procesom sertifikovanja omogućili bi smo veću mogućnost 
zapošljavanja razvojem i sertifikovanjem prethodno navedenih proizvoda. 
Pitanje glasi da li pod stavkom (razvoj novih proizvoda- koji uključuje zaštitu 
intelektualnog vlasništa i potrebne standarde) spada upravo proces sertifikovanja i 
dobijanja CE znaka odnosno da li ova ideja može biti opravdana za apliciranje za dobijanje 
sredstava u okviru Challenge fonda. 
Sertifikovanjem i dobijanjem CE znaka omogućili bi veći izvoz, a samim tim i nova 
zapošljavanja druš, a i zaštićene nove proizvode.  
Ljubazno bih vas zamolio da nam riješite postavljenu dilemu kako bi smo bili u mogućnosti 
da do 16. jula popunimo e-aplikaciju i apliciramo za nepovratna sredstva. 
 

O Shodno Vodiču za aplikante, poglavlje 5.3 Vrsta/tip aktivnosti, stavka c) razvoj novih 
proizvoda (koji uključuje zaštitu prava intelektualnog vlasništva i potrebne standarde) 
definisano je da se u sklopu razvoja novih proizvoda mogu vršiti i aktivnosti zaštite 
intelektualnog vlasništva, kao i uvođenje neophodnih standarda, pa s toga su prihvatljive 
aktivnosti uvođenja standarda.  
 

4.  P Moj startup je osnovan prosle godine kao OD i poslujem sa velikim uspjehom.   
Sa velikim  interesovanjem sam procitao Vas poziv i zelim da se prijavim sa jednim 
projektnim prijedlogom. 



 

 
Sa tim u vezi bih imao nekoliko pitanja i unaprijed se zahvaljujem na odgovoru. 
 
1. Da li projekat za koji se podnosi prijava moraju biti zapoceti prije slanja prijave ili je bolje 
sa realizacijom poceti nakon obrade zahtjeva sa Vase strane?  
 
2. Da li se fakture ili predracuni za navedene troskove i trazeni grant dostavljaju prije ili 
nakon realizacije projekta? 
 
3. s obzirom da radim trenutno iz home office-a i tek sa pocetkom realizacije projekta bih 
zaposlio osobe i iznajmio prostor, da li se obilazak koji je u Vodicu za apliciranje naveden 
prije same odluke moze pomjeriti na mjesec ili dva nakon pocetka realizacije projekta? 
Najvise radi ustede troskova, jer sva priprema (kao npr razvoj potrebnog softwarea, 
pocetak kampanje za budjenje interesa ucesnika) se moze raditi i bez poslovnog prostora 
na samim pocecima. 
 

O 1. Prema Vodiču za aplikante, Poglavlje 5.4 Prihvatljivi i neprihvatljivi troškovi, da bi bili 
troškovi bili prihvatljivi, shodno stavu (a) da su nastali u periodu implementacije 
projektne ideje. To je troškovni aspekt. Ukoliko se neki projekat započne prije 
kandidovanja na ovaj poziv, može se nastaviti sa njegovom implementacijom, samo 
što troškovi nastali prije potpisivanja ugovora o grantu, neće biti prihvatljivi kao 
projektni troškovi. 

2. Fakture, predračuni i ostala dokumentacija kojom se pravdaju projektni troškovi  se 
dostavlja nakon potpisivanja Ugovora o grantu i definisana je procedurama za 
izvještavanje, odnosno dostavaljaju se u toku implementacije projekta (tokom 
dostavljanja periodičnih i/ili finalnog narativnog i finansijskog izvještaja uz Zahtjev za 
dodjelu sredstava korisnicima granta. 

3. Terenske posjete prije potpisivanja Ugovora o grantu, kao sastavni dio evaluacije su 
mandatorne. Obavljaju se za kandidate koji su prošli dvije evaluacione komisije, kako 
bi se utvrdilo činjenično stanje u odnosu na aplikaciju. 

 

5.  P Možete li mi odgovoriti da li se na 4. javni poziv za dostavu projektnih prijedloga mogu 
prijaviti firme (d.o.o.) koje su finansijski u gubitku?  
 

O Na 4. javni poziv se mogu prijaviti svi poslovni subjekti koji ispunjavaju kriterije definisane 
Vodičem za aplikante, poglavlje 4. Prihvatljivost aplikanata i partnera na projektu. 
Finansijski kriteriji nisu eliminatorni, ali potrebno je obrazložiti finansijki rezultat, kako bi se 
mogli ocijeniti kapaciteti za implementaciju predloženog projektnog prijedloga. 
 

6.  P Ovim putem Vam se obraćamo sa 2 pitanja: 

1. Da li je moguće kofinansiranje opreme koja se planira kupiti na leasing? 

2. Da li se mora čekati sa nabavkom opreme do samog termina završetka selekcionog 
postupka ili se može oprema ugovoriti i u periodu između predaje aplikacije i 
okončanja postupka dodjele sredstava? 

 

O 1. Troškovi lizinga nisu prihvatljivi troškovi, kao što je navedeni u Vodiču za aplikante u 
dijelu 5.4 - neprihvatljivi troškovi pod l). 
2. Tek nakon potpisivanja ugovora o dodjeli grant sredstava, tj. tokom implementacije 
projekta je moguće vršiti nabavku opreme.  
 



 

7.  P Da li  smo prilikom apliciranja  na javni poziv, ograničeni lokacijom dobavljača tj. da li 
dobavljač opreme može biti iz Kine? 
Da li je moguće aplicirati sa projektom, za koji je izvršena uplata po predračunu prije 
objave javnog poziva, ali isti još uvijek nije realiziran, odnosno od kojeg perioda  je 
prihvatljiva implementacija projekta (  prije objave poziva, od objave poziva ili tek po 
dobijaju grant sredstava)? 
 

O Geografska lokacija isporučioca roba i usluga nije definisana ovim javnim pozivom, tako da 
su prihvatljivi dobavljači sa područja Kine. 
Prema Vodiču za plikante, Poglavlje 5.4 Prihvatljivi i neprihvatljivi troškovi, da bi  troškovi 
bili prihvatljivi moraju nastati u periodu implementacije projekta  ( shodno stavu (a) da su 
nastali u periodu implementacije projektne ideje). 
 

8.  P Poštovani željeli bismo da nam odgovorite na sljedeća pitanja vezano za Vaš javni poziv. 
1. Imamo registrovano poljoprivredno gazdinstvo u Banja Luci u APIF-u. Nismo registrovani 
u poreskoj upravi i nemamo jedinstveni identifikacioni broj JIB. Osigurani smo po drugom 
osnovu i plaćamo samo zdravstveno osiguranje od 2% na bruto platu. Takođe nemamo 
bilanse i nevodimo poslovne knjige. 
Na koji način da apliciramo na sredstva granta obzirom da ste naveli da su JIB i bilansi 
neophodni? 
 

O Poštovani, shodno vodiču za aplikante, Poglavlje 4. Prihvatljivost aplikanata i partnera na 
projektu, kao aplikant su prihvatljiva komercijalna poljoprivredna gazdinstva. 
U poglavlju 8.1. Provjera prihvatljivosti aplikanata i administrativna provjera, definisana je 
dokumentacija potrebna za dostavu: 

a) bilansi ili presjek poslovanja od trenutka registracije do trenutka podnošenja 
aplikacije; 

b) registraciju, 

c) poreski broj. 
 
Ukoliko shodno vašem obliku registracije neki od dokumenata niste u mogućnosti 
dostaviti, onda je to potrebno obrazložiti. 
 

9.  P Imam jedno pitanje vezano za 4. Javni poziv za dostavu projektnih prijedloga za korištenje 
sredstava Challenge fonda, tačnije za tačku 8.1 Vodiča za aplikante.  Navedeno je da se 
dostavi : 
-bilans stanja i uspjeha za 2017. i 2018. odnosno presjek poslovanja od trenutka 
registracije do trenutka podnošenja aplikacije za startup subjekte. 
 
Imam 7-8 mjeseci registrovanu preduzetničku djelatnost, dakle nije d.o.o. i nemam promet 
koji bi zahtijevao dvojno knjigovodstvo. Šta treba da dostavim i u kojoj formi za gore 
navedeni dokaz? Da li je potrebno da dostavim presjek poslovanja ili u ovom slučaju nije 
potrebno ništa da se dostavlja? 
 

O Shodno Vodiču za aplikante, poglavlje 8.1. Provjera prihvatljivosti aplikanata i 
administrativna provjera, potrebno je dostaviti presjek poslovanja od trenutka registracije 
do trenutka podnošenja aplikacije, tj. bilo koji validan dokument kojim će se potvrditi vaše 
poslovanje u pomenutom periodu od 8 mjeseci (porezna evidencija, izvod ili slično). 
 

10.  P Vezano za Vaš najnoviji poziv za dostavljanje aplikacija do 16.07., molim Vas informaciju je 
li ovaj projekt namijenjen samo malim i srednjim poduzećima? 



 

Naša firma je do protekle godine bila u toj kategoriji ali smo od protekle godine uvršteni u 
velika pravna lica. 
Zanima nas je li prihvatljivo da apliciramo. 
 

O Kako bi bili prihvatljivi za dodjelu bespovratnih sredstava iz Challenge fonda, 
kandidati/aplikanti, moraju zadovoljiti sljedeće kriterije:  
  
• imati status privrednog/poslovnog subjekta,  
• biti registrovani u Bosni i Hercegovini ili Švedskoj,   
• obavljati registrovanu djelatnost najmanje 6 mjeseci do dana objave Javnog poziva, 
• biti profitno orijentisani,  
• osigurati predviđeno sufinansiranje (minimalno 50% od ukupne vrijednosti projekta),  
• direktno su odgovorni za pripremu i provođenje projektnih aktivnosti (sa partnerima, 
ukoliko ih ima).  
  
Imajući u vidu definicije malih i srednjih preduzeća u Bosni i Hercegovini i Evropskoj uniji, 
specifične ciljne grupe su definisane na osnovu međunarodno prihvatljive prakse i to mogu 
biti aplikanti iz sljedećih grupa:  
1. Startup – početnici u poslovanju –  Bilo koji oblik privrednog/poslovnog subjekta, koji od 
trenutka registracije do trenutka objave Javnog poziva obavlja djelatnost od 6 do 24 
mjeseca,  
2. Preduzetnici (obrti) – Privredni/poslovni subjekti registrovani u skladu sa normativnim i 
zakonodavnim okvirom (kao i komercijalna poljoprivredna gazdinstva ),   
3. Mikro, mala i srednja preduzeća – Privredni/poslovni subjekti registrovani u skladu sa 
normativnim i zakonodavnim okvirom koji imaju do 250 zaposlenih,  
4. Zadruge – koje su registrovane u skladu sa normativnim i zakonodavnim okvirom. 
 

11.  P Bavimo se pcelarstvom i trenutno smo  clanovi udruzenja pcelara, opstina Samac. Radi 
namjere unapredjenja, prosirenja i diverzifikacije proizvodnje meda, proizvoda od meda i 
opreme za pcelarstvo potrebna su nam dodatna finansijska sredstva. 
 
Pitanje je da li postoji mogucnost da se aplicira na ovaj Projekat, fizicko lice- kao clan 
udruzenja pcelara opstine Samac ili je eventualno potrebno izvrsiti neku registraciju 
djelatnosti kod Poreske uprave da bi se apliciralo na projekat? 
 

O Oblik organizovanja koji bi morao biti za apliciranje je ili komercijalno poljoprivredno 
gazdinstvo, registrovana preduzetnička djelatnost ili preduzeće. Takođe je uslov da je 
minimalno registrovan poslovni subjekt 6 mjeseci do datuma objave Četvrtog poziva.  
Više informacija, možete naći na stranici programa "Challenge to Change": 
- c2c.ba ili  
- http://c2c.ba/bs/pozivi/4-javni-poziv-za-dostavu-projektnih-prijedloga-za-koristenje-
sredstava-challenge-fonda/5   
 

12.  P Postovani, Interesuje me da li firme koje su registrovane manje od 6 mjeseci mogu 
aplicirati za Vasa sredstva? Naime odavno sam bio freelancer i sad sam pocetkom Maja 
pokrenuo djelatnost ali za razvoj kakav planiram mi treba financijska podrska 
 

O Privredni subjekat mora biti registrovan najmanje 6 mjeseci do datuma objave poziva da bi 
mogao aplicirati. 
 

13.  P Poštovani, zanima me moraju li kompanije koje se prijave na aktuelni program biti 

http://c2c.ba/
http://c2c.ba/bs/pozivi/4-javni-poziv-za-dostavu-projektnih-prijedloga-za-koristenje-sredstava-challenge-fonda/5
http://c2c.ba/bs/pozivi/4-javni-poziv-za-dostavu-projektnih-prijedloga-za-koristenje-sredstava-challenge-fonda/5


 

registrirane kao d.o.o. i biti PDV obveznici? 
 

O Kako bi bili prihvatljivi za dodjelu bespovratnih sredstava iz Challenge fonda, 
kandidati/aplikanti, moraju zadovoljiti sljedeće kriterije:  
  
• imati status privrednog/poslovnog subjekta,  
• biti registrovani u Bosni i Hercegovini ili Švedskoj,   
• obavljati registrovanu djelatnost najmanje 6 mjeseci do dana objave Javnog poziva, 
• biti profitno orijentisani,  
• osigurati predviđeno sufinansiranje (minimalno 50% od ukupne vrijednosti projekta),  
• direktno su odgovorni za pripremu i provođenje projektnih aktivnosti (sa partnerima, 
ukoliko ih ima).  
  
Imajući u vidu definicije malih i srednjih preduzeća u Bosni i Hercegovini i Evropskoj uniji, 
specifične ciljne grupe su definisane na osnovu međunarodno prihvatljive prakse i to mogu 
biti aplikanti iz sljedećih grupa:  
1. Startup – početnici u poslovanju –  Bilo koji oblik privrednog/poslovnog subjekta, koji od 
trenutka registracije do trenutka objave Javnog poziva obavlja djelatnost od 6 do 24 
mjeseca,  
2. Preduzetnici (obrti) – Privredni/poslovni subjekti registrovani u skladu sa normativnim i 
zakonodavnim okvirom (kao i komercijalna poljoprivredna gazdinstva ),   
3. Mikro, mala i srednja preduzeća – Privredni/poslovni subjekti registrovani u skladu sa 
normativnim i zakonodavnim okvirom koji imaju do 250 zaposlenih,  
4. Zadruge – koje su registrovane u skladu sa normativnim i zakonodavnim okvirom. 
 

 


